Қызылтаң боксының мақтаныштары.
	
Спорттық жарыста суырылып алға шығып, қарсыластарын жеңу, әркімнің бағына, бабына да байланысты. Әрине,бұл ұғым да үлкен мән жатыр. Ал оның алғы шарты баланың еңбекқорлығы, ұлттық намысы, жігері өзара үйлесе ала ма,ол үлкен мәселе.Бокс ойыны- ақыл мен ой,әдіс-айла, күш-қуат бәрі бір жерде тоғысқан әлем өркениетінің жемісі. Қазақ ұғымын да жүзден жүйрік, мыңнан тұлпар шығатын аламан бәйге осы облыстық бокс турнирі болатын.
 Тыңғылықты қүнделікті дайындық нәтижесінде, жуырда  ақпан айының 13-17 күндері аралығында  Көкшетау қаласында өткен 2003-2004ж.т жасөспірімдер арасында бокстан Ақмола облысының біріншілігінде біздің Қызылтаң мектебінің шәкірттері жеңістерге қол жеткізіп, Республикалық сайысқа жолдамалар алды.
 Қызылтаң ауылынан  5 боксшымыз қатысып, оның  үшеуі жүлделі орындарға ие болды. 8-сынып оқушысы  Абушахман Ергеносы жарыстың 58 кг салмағында бірінші орынға ие болып жеңімпаз атанса,  Серәлі Ноян 48 кг салмақта екінші орынды иеленді. 46кг салмақта  Амренов Темирлан үшінші орынға ие болды.Бұл біздің ауылымыз үшін  үлкен жетістік.
Осы облыс біріншілігінің жеңімпазы, кубок иесі Абушахман Ерген   наурыз айында Алматы облысында өтетін Қазақстан Республикасының біріншілігіне біздің облысымыздың намысын қорғауға аттанады. Алдағы уақытта Қызытаң ауылының жас өрені 8-сынып оқушысы Абушахман Ергенге  сәт-сапар тілеп, мерейі үстем болып,  Республикалық турнирде жеңіс жалауын жебіретіп келсе деген ақ тілегімізді білдіреміз.

